
Tarikh : 21 Ogos 2026

Semua Wakil Sekolah
NUTP Cawangan Johor

Saudara/Saudari,

PENUBUHAN KUMPULAN TELEGRAM WAKIL SEKOLAH NUTP CAWANGAN
JOHOR, PENGUKUHAN SALURAN KOMUNIKASI RASMI DAN LANGKAH

KESELAMATAN AHLI
Dengan segala hormatnya perkara di atas adalah dirujuk.

2. Dimaklumkan bahawa NUTP Cawangan Johor telah menubuhkan kumpulan Telegram
Wakil Sekolah mengikut daerah sebagai salah satu saluran komunikasi rasmi bagi
memudahkan penyampaian maklumat, hebahan serta perkembangan semasa NUTP kepada

semua Wakil Sekolah.

3. Penubuhan kumpulan Telegram ini bertujuan untuk memastikan maklumat berkaitan
kebajikan ahli NUTP, isu semasa pendidikan, perkembangan organisasi serta hebahan rasmi
NUTP dapat disampaikan dengan lebih cepat, teratur dan berkesan kepada Wakil Sekolah
untuk disampaikan kepada ahli-ahli di sekolah masing-masing.

4, Demi menjaga keselamatan, privasi dan kepentingan ahli serta mengelakkan sebarang
penyalahgunaan saluran komunikasi oleh pihak yang tidak bertanggungjawab, kemasukan ke
dalam kumpulan Telegram Wakil Sekolah hendaklah dibuat melalui pengésahan Setiausaha

Cawangan NUTP Johor sahaja.

5. Sehubungan itu, semua Wakil Sekolah yang ingin menyertai kumpulan Telegram
berkenaan dimohon supaya menghubungi Setiausaha Cawangan NUTP Johor secara terus
bagi mendapatkan pengesahan dan pautan kemasukan. Langkah ini adalah penting bagi
memastikan hanya pihak yang berkaitan dan sah sahaja berada dalam kumpulan tersebut.

PERINGATAN KESELAMATAN DAN PENYALAHGUNAAN NAMA NUTP

6. NUTP Cawangan Johor ingin menegaskan bahawa semua Wakil Sekolah dan ahli
hendaklah sentiasa berwaspada terhadap mana-mana individu yang mendakwa dirinya sebagai
pegawali, wakil atau ejen yang dilantik oleh NUTP.

7. Sekiranya terdapat mana-mana individu yang hadir ke sekolah atau menghubungi ahli
dengan menggunakan nama NUTP, khususnya bagi menawarkan produk atau perkhidmatan
insurans, pihak sekolah dan ahli hendaklah mendapatkan pengesahan daripada NUTP terlebih

dahulu sebelum meneruskan sebarang urusan.

8. Mana-mana individu yang mengaku sebagai Wakil Sekolah NUTP hendaklah
mengemukakan surat rasmi atau dokumen pengesahan yang dikeluarkan oleh NUTP sebagai
bukti pelantikan atau kebenaran menjalankan urusan bagi pihak NUTP.

9. Semua ahli NUTP adalah DILARANG sama sekali menyerahkan wang tunai (cash) kepada
mana-mana ejen insurans atas apa-apa urusan yang menggunakan nama NUTP. Mana-mana
ejen insurans juga tidak dibenarkan membuat kutipan wang tunai daripada ahli atas nama

NUTP.

10. Ahli juga dinasihatkan supaya tidak menyerahkan wang tunai, dokumen pengenalan diri,
maklumat peribadi atau maklumat keahlian kepada mana-mana individu yang identitinya atau
urusannya belum disahkan oleh pihak NUTP.

11. Sekiranya terdapat sebarang permintaan bayaran, kutipan wang atau urusan kewangan
yang melibatkan nama NUTP, ahli hendaklah mendapatkan pengesahan daripada Setiausaha
Cawangan NUTP Johor terlebih dahulu sebelum membuat sebarang bayaran atau memberikan

sebarang maklumat.

12. NUTP Cawangan Johor menyeru semua ahli supaya mengamalkan prinsip “Sahkan
Dahulu Sebelum Berurusan” bagi mengelakkan sebarang risiko penipuan, penyamaran atau

penyalahgunaan nama NUTP.

TANGGUNGJAWAB WAKIL SEKOLAH
13, Semua Wakil Sekolah juga dimohon memainkan peranan aktif dalam memastikan

maklumat dan rekod keahlian NUTP sentiasa tepat dan terkini.

14. Sehubungan itu, Wakil Sekolah dimohon untuk membantu:

i. memaklumkan kepada NUTP mengenai ahli yang bertukar sekolah atau tempat bertugas;
ii. memastikan maklumat ahli yang berkaitan sentiasa dikemas kini;

iii. membantu menyemak dan memaklumkan status pembayaran yuran keahlian ahli;

iv. menyalurkan sebarang perubahan maklumat atau perkara berkaitan keahlian kepada
Setiausaha Cawangan NUTP Johor dengan kadar segera; dan

v. membantu menyampaikan maklumat rasmi NUTP kepada ahli-ahli di sekolah masing-
masing. '

15. Kerjasama ini amat penting bagi memastikan rekod keahlian sentiasa teratur dan setiap
ahli dapat terus menerima maklumat rasmi, hak serta manfaat dan kebajikan sebagai ahli

NUTP.

MEDIUM HEBAHAN SALURAN RASMI NUTP
16. Semua Wakil Sekolah dan ahli juga amat digalakkan untuk Like dan Follow laman

Facebook rasmi NUTP Malaysia bagi mendapatkan maklumat, kenyataan serta perkembangan
terkini daripada sumber rasmi NUTP.

17. Wakil Sekolah dimohon untuk membantu menghebahkan perkara ini kepada semua ahli
NUTP di sekolah masing-masing dan menggalakkan ahli mendapatkan maklumat melalui

saluran rasmi NUTP bagi mengelakkan kekeliruan atau penyebaran maklumat yang tidak
sahih.

SESI PERKONGSIAN BERSAMA SEKOLAH
18. Dalam usaha memperkukuh hubungan antara NUTP Cawangan Johor dengan ahli di

peringkat sekolah, mana-mana sekolah yang berhasrat untuk menjemput Setiausaha
Cawangan NUTP Johor bagi mengadakan sesi perkongsian amat dialu-alukan.

19. Sesi perkongsian boleh merangkumi perkara berkaitan:
i. Kebajikan dan kepentingan ahli NUTP.
ii. Hak dan peranan guru.
iii. Isu semasa pendidikan.
iv. Perkembangan semasa dalam bidang pendidikan.
v. Peranan serta usaha NUTP dalam memperjuangkan kepentingan warga pendidik.

Sesi tersebut boleh diadakan secara bersemuka (fizikal) atau secara dalam talian, tertakluk
kepada kesesuaian pihak sekolah serta tarikh dan masa yang dipersetujui bersama.

Pihak sekolah atau Wakil Sekolah boleh mengemukakan surat jemputan rasmi kepada
Setiausaha Cawangan NUTP Johor atau menghubungi Setiausaha Cawangan terlebih dahulu
bagi tujuan perbincangan, penyelarasan dan penetapan tarikh yang bersesuaian.

SALURAN PERHUBUNGAN RASMI .
Sebarang pertanyaan, perkara berkaitan kebajikan ahli, isu pendidikan, pengesahan Wakil
Sekolah, kemas kini keahlian atau jemputan rasmi boleh berhubung terus kepada :
Setiausaha Cawangan NUTP Johor
Telefon: 012-608 5544
Pejabat: 06-951 2030
E-mel: kppkjohor@gmail.com

Kerjasama semua Wakil Sekolah NUTP Cawangan Johor amatlah dihargai untuk membantu
menyampaikan surat makluman ini kepada semua ahli di sekolah masing-masing serta
memastikan setiap ahli mendapat maklumat yang tepat melalui saluran rasmi NUTP. ’

NUTP Cawangan Johor berharap agar usaha ini dapat memperkukuh jaringan komunikasi
antara Cawangan, Wakil Sekolah dan ahli, di samping memastikan kebajikan ahli sentiasa
diberi perhatian serta melindungi ahli daripada sebarang bentuk penipuan, penyamaran dan
penyalahgunaan nama NUTP.

Sekian, terima kasih atas perhatian, kerjasama dan komitmen yang diberikan.

“NUTP PELINDUNG & PEMBELA GURU DULU, KINI & SELAMANYA”

Yang ikhlas, /

TAN YING SHAN
Setiausaha

 NUTP Cawangan Johor

